
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
eft at 8 °C, "I will arise and go to my father', arরূপ প্ৰতিজ্ঞা করে, তাহাই প্ৰকৃত অনুতাপ ।
তোমরা এরূপ অমূল্য জীবন পাইয়া বৃথা কাটাইও না। অনুতাপের বিকৃত ভাব লইয়াই অনেকে থাকে এবং অনেকে উহার অনুসরণ করে। ইহা মানব-জীবনের শেষ বিকারের অবস্থার ন্যায়। একজনের স্ত্রী-বিয়োগ হইল, সে ব্যক্তি স্ত্রীর শ্মশানে প্ৰতিদিন চার-পাচ ঘণ্টা করিয়া বসিয়া কঁদে এবং বৃথা শক্তি নষ্ট করে। ইহাতে কি হয় ? কিছুই লাভ হয় না। উহা অপেক্ষা বরং তাহার সন্তানদের দেখা প্রভৃতি অনেক কর্তব্য রহিয়াছে। এইরূপে শোকে যদি কেহ বৃথা দিন কাটায়, তাহাকে আমরা ভালবাসি না । ছেলেদের খাওয়া হইল কি না তাহা দেখে না, একজনের শোকে যে অপরে মরিবে:
তাহা একবার বিবেচনা করে না । যে চলিয়া গেল, কঁাদিয়া কাটিয়া আর তাহাকে ফিরাইয়া আনিতে পরিবে না, তার অপেক্ষ যাহারা জীবিত আছে তাহাদিগকে যত্বপূর্বক পালন কর ।
যদি কোনও পাপী পূর্বপাপ স্মরণ করিয়া নিরাশায় ডুবিয়া থােক, তাহাকে আজ বলি, “ওগো, কর কি, কঁাদিয়া আর কি হইবে ? উঠ, পূর্ব দিকে চাও এবং ঈশ্বরের প্ৰেম লোক দেখা।” ইহা না করিলে ধর্মজীবন হয় না । এই প্ৰতিজ্ঞ মনে আসিলে মন স্বভাবতই বলিবে, “বিষয় লইয়া আর থাকিব না, ইন্দ্ৰিয়পরতন্ত্রতাতে আর আসক্ত হইব না, এখন প্রভুর নিকটে যাই।” এইরূপ প্ৰতিজ্ঞ মনে উদয় হইলেই ধৰ্মজীবনের আরম্ভ হয়, আর তাহা না হইলে ধৰ্মজীবনের সফলতাই হয় না । এই প্ৰতিজ্ঞা মনে জাগিলে ঈশ্বরের করুণা প্রবাহিত হয়, তখনই জানিতে পারা যায় যে, ভগবান তাহাকে
ধরিয়াছেন।

	        এই পাতাটি অন্য কোনো ভাষায় উপলব্ধ নয়।

